
Voila la premiere ceremonie de la fefte. Ie luy
euffe volontiers done le nom de premier acte, fi i’euffe
peu eftre affeuré de la cataftrophe de toute I'affaire,
pour le qualifier felon fon efpece; ce terme toutefois
nous feruira d’orefnauant.

[145] Le fecond acte donc, ou la feconde ceremonie
de cefte fefte, fut que tous les prefents eftans fournis
& portez a la malade, auec les formes ordinaires dont
nous auons parlé cy-deuant, fur le foir on fit vn cry
public, pour aduertir toutes les cabanes & toutes les
familles de tenir leurs feux, allumez & les places de
part & d’autre toutes difpofées pour la premiere
vifite que la malade y deuoit faire fur le foir.

Le Soleil donc eftant couché, au fon de la voix des
Capitaines qui redoubloient le cry, on attife les feux,
& les entretient-on auec grand foin, la malade faifant
recommander par tout qu’on les fafle les plus grands
& les meilleurs qui {e pourra, & que cela feruiroit
beaucoup 2 fon foulagement.

 L’heure venu& qu’il luy fallut partir, fes nerfs, ce
dit-on fe deffererent, & la liberté de marcher mieux
qu'auparauant luy fut rendu&, mais il femble plus
affeuré que cela ne {e fit qu’apres auoir paffé par quel-
ques feux, ce qui eft l'ordinaire; quoy que s’en foit
deux Sauuages fe tinrent toufiours a fes coftez pen-
dant fa promenade, luy fouftenans chacun vne main;
& elle ainfi [148 i.e., 146] appuyée, marcha au milieu
des deux, & s’en alla par toutes les cabanes du bourg.

Dans les cabanes des Sauuages, qui font en longueur
& en fagcon comme des berceaux de jardins, les feux
font au beau milieu de la largeur; & plufieurs feux
dans la longueur felon le nombre des familles, & la
grandeur de la cabane, diftats ordinairemét de deux



